
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চতুর্থ কাণ্ড।




[image: ][image: ][image: ][image: ][image: ][image: ][image: ]



লুকোনো প্রেম—মনোমোহিনী-হরণ।






যতেক ব্যাপার হেথা করয়ে জামাতা।

শ্বশুর না জানে বিন্দু-বিসর্গ সে কথা॥

উৎসাহে উৎসাহে টাকা প্রতি মাসে মাসে।

করেন প্রেরণ তিনি মনের হরিষে॥

শিখি লেখাপড় পরে সেই সে জামাই।

কন্যারে তাঁহার সুখে রাখিবে সদাই॥

হইবে উকীল এক কিম্বা মুনসেফ্।

ব্যারিষ্টার ম্যাজিষ্টর অভাবে নায়েব॥

যা হোক হবেই এক পদস্থ সুজন।

দশেতে সুখ্যাতি যার করিবে ঘোষণ॥

আশায় আশ্বস্ত হয়ে ঢালে টাকা খালি।

জানে না কিন্তু যে শুধু বাড়ে প্রাণে কালী॥—

করিয়ে যতন নিজ বৈরী করে কোলে।

দুগ্ধ কলা দিয়ে কালসর্পে যেন পালে॥

দিন পেয়ে সেই সর্প দংশিবে যে হায়।

এ ত নাহি ছিল জানা কখন তাহায়॥

তাড়ায়েছে মা ভায়েরে হইতে ভবন।

এত না জেনেছে এত দিন সেইজন॥

